
«Полк уахътыншэм»
фыхыхьэ



Ди адэ къуэш Тау Борис
Хьэмщэт и къуэм и фэеплъу

Бэлыхьыр телъу ихьырт гъащIэр
Анэ тхьэмыщкIэу и къуэм ежьэм.
БлэкIащ илъэсхэри мымащIэу,
Къэнащ зауаер аддэ жыжьэу.
И нитIыр нэпсым щIисыкIауэ,
Бын IэфIым пэплъэрт ноби анэр.
«КъыщIыхьэжынущ… Къэсыжынущ…
И нэкIум дэслъэжынущ си Iэр…-
И нэгум щIэтт и щIалэ уардэр. - 
Тхылъ тIэкIу IэщIэлъу кIуэрт

лэжьа кIуэ,
Зыхыхьэ гупми яхэзагъэрт,
ШколакIуэ цIыкIухэр и жыIэщIэт.
Ар хунэсакъым адэ хъуну,
Апхуэдэу цIыкIухэр и псэм хэлъми,
Ди Тхьэшхуэм ар дигъэлъагъуну
И уасэт Iэджэ… Зэ къэсыжмэ…» -
Гугъэрт, и щIалэм еш имыIэу ежьэу.
АрщхьэкIэ кIуэрт зэману хъыжьэр,

Тхыдэм къэхъукъащIэхэр хигъэхьэу,
Iуэхугъуи цIыхуи трипхъэу яжьэ. 
Ажалыр къэсу къыщыфIэщIым
Зыщ жиIэжар анэ тхьэмыщIкIэм:
«Си быныр щызмылъагъужынум,

гъащIэм,
Сыхуэхьэзырщ псэ хьэхур стыну».
…НэщI дыдэ хъуащ къуажэбгъу

пщIантIэшхуэр,
Хэгъуэщэжащ лъэс лъагъуэ цIыкIури.
Зэхуэзэжауэ пIэрэ псэкIэ
ДунейкIэ зэхуэпэбгъа цIыхухэр?
Ди адэ къуэшу гъащIэ щапхъэ,
ЩIалэгъуэ дахэу птащ уэ уи псэр.
Дэ тщыгъупщакъым пхэлъа лIыгъэр,
Дохъумэ щIэблэм уи фэеплъыр. 

ТАУ (ЧЫЛ) Иринэ,
 Къэхъун дэт курыт школ №1-м

 урысыбзэмрэ литературэмкIэ и 
егъэджакIуэ.

Аруан куей. 

КIуэрт зэман хъыжьэр



Си сабиигъуэр сыту дахэт, сыту 
сынасыпыфIэт. Балигъ сы хъуа 
нэужьщ ар къыщызгу рыIуар. Уи 
адэ-анэр, анэшхуэр къыпщ хьэ-
щытмэ, мамэмрэ папэмрэ, ны-
сэмрэ гуащэмрэ зэгурыIуэмэ, уи 
псэр щIэгужьеин псалъэ жагъуэ 
зэжраIэу зэхыумыхмэ - аракъэ 
на сып жы хуаIэр. НэхъыфI щыIэу 
тщIэркъыми, къытщатIагъэмкIэ 
дыа рэ зыщ, шхынращи - иджыри 
химие здынэмыса защIэщ: къаб-
зэщ, щымыщ хэлъкъым, нанэ е ма-
мэ япщэфIащи, я псэм и IэфIымрэ 
и хуабэмрэ а ерыскъым хэлъым 
хуэдэщ.

ГЪАТХЭМРЭ бжьыхьэмрэ си гу 
ирихьыщэркъым, дыщызе мыкIуэ-
фу уэрамхэр шэдщи, а гъэмахуэр 
тхъэгъуэщ. Псы хъуэр ди джэгу-
пIэщ, ди зы гъэпс  кIы пIэщ. ЩIыма-
хуэм а псыхъуэ дыдэм мылым унэ 
къы щыхыдощIыкI. Сурэт зэ рытщI 
лэчыр ди IэпэмкIэ уэсым тыдоут-
хэ. Дыгъэм налкъутым хуэ дэу 
къыхэцIуукIыу пэлыд уэсыр лэч 
щхъуэкIэплъыкIэм нэхъри игъэ  -
дэхащи, псыхъуэм ды  къы дэ кIы-
жыфыркъым. Дымэ жэ лIэпамэ, е 
щIы Iэм дигъэдыкъамэщ  унэм ды-
къыщыкIуэжыр. Дысабийщ - къа-
лэн диIэкъым, дыу зыншэмэ, ди 
ны бэ измэ, бали гъ хэр нэгъуэщIкIэ 
зэ кIэ къыт хуейкъым.

ЦIыхум япэщIыкIэ илъагъуращ 
зы хищIэр, итIанэщ жаIэм щIэ дэ-
Iуу щыщIидзэр. Сэри аращ. Си са-
биигъуэ насыпыфIэр мащIэ-ма-
щIэурэ къысфIызэIащIэ пщы-
хьэщ      хьэкIэ ди тетIыс хьэпIэм къы-
щы  зэхуэс хьэблэ фызхэм я 
хъы      бархэм. Къызэры щIэ кIымкIэ, 
дэ, цIыкIухэм, на нэм и гъусэу дади 
диIэн хуеящ, ауэ ахэр зауэм зэщIи-
къуащ. Ди хьэблэ псом лIыжьитIщ 
дэсыр. КъызэрыщIэкIымкIэ, ди 
анэхэр школым къыщIэкIын хуей 
 хъуащ, колхозым щылэжьэн яху-
рикъуртэкъыми. Си анэм жиIэ-
ращ: «Ди адэр ящыщт мэзым пхъэ 
къы щIашын щхьэкIэ зауэм ямы-
гъэкIуа лIы гупым. Гъэмахуи щIы-
махуи, щыуэшхи щыдыгъи мэзым 
лэжьыгъэ хьэлъэ ищIэу щIэта ди 
адэр Iэ ры зехьэу пIэм хэ-
гъуэлъхьащ. Е къа ру имы Iэжрэт, е 
лэжьыгъэ хьэ лъэм кIуэ цIуз, бгыуз 
къыхихат? Дохутыр щыIэтэкъым, 
хэтыт абы къы  щыщIар къы-
джезыIэфынур? Арати, ди анэм ар 
зрихьэн хуей  хъуащ. Сэ быным 
сранэхъыжьт, си шып хъу цIыкIуи-
тIым лэжьыгъэкIэ уащыгугъыну 
пасэт. «Уна гъуэм щы щу зыгуэр 
колхозым фы щы мы лажьэу хъуну-
къым», - жаIэу къы щыт паубыдым, 
еплIанэ клас сым сыкъыщIэкIри, 
губгъуэм сихьащ. Сэрэ си партэгъу 
Хьэжму рат рэт классым нэхъыфIу 
еджэу щIэ сыр. Абы университе-
тым щригъаджэу щIэныгъэлI къы-
хэкIащ, сэри зыгуэр сыхъуну къы-
щIэ кIынт, зауэ мыгъуэжьыр мы-
хъуа мэ», - жиIэрт си анэм. Шэч 
къытесхьэркъым: си адэм Iэпэ шо-
тымкIэ зэ хилъ хьэху, си анэм бжы-
гъэхэр гукIэ зэхилъхьэу щытащ. 
Школым гукIэ зэдгъэщIэн хуейуэ 
усэ къыдатам,  зэ-тIэу еджэгъуэм 
езым игу ири у быдэрти, сыщыуэ мэ, 
къыздэIэпыкъурт. Ар зэрыгуры-
хуэм, акъыл жан зэриIэм и щыхьэт-
тэкъэ!

Илъэс 14 щыхъуам, мамэ балигъ-
хэм я гъусэу гуэдзыр гъубжэ кIэ 
къихырт. «Гъэмахуэм нэщIри 
техуа ти, нэхъри гугъу дехьырт. Ди 
ныбжь кIэ нэщI зытехуэхэм да зэ-
ры щы щыр нэхъыжьхэм къы щы-
джаIэм, дэри дынэщIу щIэддзат», - 
жиIэжырт си мамэм.

ШхыIэнымкIэ си щхьэр щIэс-
хъу мэри (нанэ сызэхимыхын хуэ-
дэу), сыгъащ ар щызэхэсхам и жэ-
щым. Си мамэ апхуэдизу гугъу 
ира гъэхьауэ! СщIэртэкъым абы 
щхьэкIэ сызэныкъуэкъунур, ауэ 
сыныкъуэкъуэну сыхуейт, сигу 
щIыхьари пэжт. Мамэ апхуэдизу 
гугъу ехьу зыгъэлэжьами зыгъэ нэ-
щIами си гур хагъэщIат, си сабии-
гъуэр сагъэухат.

АтIэ, а уэршэру къызэ хэ тIыс-
хьэхэр «Бещтор иджыпсту къиу-
тIыпщынущ» жаIэу пщы хьэщ хьэ 
а къужьым пэплъэхэрт. Абыхэм я 
щхьэгъусэхэм теухуауэ зыгуэр 
жаIэу зэхэсхауэ сщIэ жыркъым, 
гуа щэхэм ны сэхэр щыту кърагъэ-
кIуу къы щIэ кIынтэкъым тхьэмадэ 
ямы лъэ гъуахэм я гугъу ящIыну. 
Иджы согупсысри, илъэс куэдкIи 
бгъэдэмысауэ, гуи щамыхуауэ, 

лъхуэн-пIэнри ямыухауэ зи щхьэ-
гъусэхэр зыфIэкIуэда цIы хубзхэм 
«быным я адэр» яIэщIигъэхуагъэ-
нут лэжьыгъэ хьэлъэм рэ псэкIэ 
ягъэ вын хуей хъуамрэ. Мазэ бжы-
гъэкIэ унэм къамыгъэкIуэжу кол-
хоз губгъуэм щы лэ жьахэр зэгуэр-
ми нэмыцэхэм ебгыу зэхэсхакъым, 
зэбгыр къы зэрымыкIуэу залыму 
къахущыта бригадирырт, пыIэ 
къэхь жа Iэмэ, щхьэр къихьынущ, 
зы хужаIэм хуэдэрт. Зи быныр 
гъаб лэм ихьынкIэ шынэ бзылъ ху-
гъэ хэм я гуфIакIэм дагъэпщкIуа 
нар ты ху кIэчан зыбжанэм (гу къы-
п лъа мытэн щхьэкIэ, куэди пху дэ-
лъ хьэнт абы) щхьэкIэ шыбгъэкIэ 
къа жьэхэкIуатэу, чнут IкIэ къа-
хуэдалъэу «совет мылъкур» зы-
хъумэу щытам иригъэубыда, хьэп-
сым илъэс бжыгъэкIэ ирагъэса 
фызабэр ебгат жаIэ абы, «узэ щIэс-
къыс  къэу Тхьэм укъигъанэ» жи  -
Iэри. Къэ нащ, уеблэмэ сэ нэхъ ба-
лигъ сыхъуауэ слъэгъуащ къуа жэ-
кIэм щыщ а лIыжьыр: зригъэзы-
хыу зыкъыхуэмыIэтыжам хуэ  дэу, 
къуан  шэу, и зы Iэр и щIыбым телъу, 
адреймкIэ башыр иIы гъыу, ауэ и 
IитIри къемыдэIуэжу кIэзызу.

Совет мылъкур апхуэдэу зыхъу-
мэ бригадирыр цIыхубзхэмкIи 
бза  джэти, губгъуэм зды хэ сым 
бзылъхугъэхэр тIу-щы зэ ры мы-
гъэ хъуу зыщIыпIэкIи Iу кIы ну тэ-
къым.

Бийр гурыIуэгъуэщ. Абы уихьы-
ну, уишхыну, ухиутэну, унэ Iу-
тыпсэ къыпхилъхьэну къокIуэ. 
Ауэ уэ пщыщым ардыдэр къуи-
щIэну яужь щиткIэ, сыту шэ чы-
гъуей икIи хьэлъэ. Бзылъ хугъэхэм 
куэд яхэттэкъым дэлъху, щхьэгъу-
сэ къызыхуэна, къыщхьэщыжын 
зиIэ. Арати, бгэрт, я гур ягъэ тIы-
сыху. Я уэршэрыр, гукъэкIыжхэр 
щIэ   мы чэу 

 Си адэри ящыщщ «зауэм и бын-
хэм». Илъэс 12 и ныбжьу и адэр 
 зауэм хэкIуадэри, и анэш хуэр, и 
анэр, къуэшитIрэ зы шып хъурэ 
къыхуэнат, ипIын хуейуэ.

Ди адэм жиIэжу щытахэм ящыщ 
зы теплъэгъуэ си нэгум щIэтщ. 
«Гъаблэт. Ди къуажэм дэсхэр Шэ-
голэ (Осетием и зы жылэщ - Ш.М.) 
зэрыхьырт, абы кIэртофыр щы-
бэгъуа ти. КIэртоф къэп бжыгъэ 
гуэр къэптIыху, зы пэгун из къуа-
тырт. Си анэмрэ сэрэ дыгузавэрт, 
мы дэкIэ къэдгъэнахэм яшхын зэ-
ра мыIэр тщIэрти. Ди анэшхуэм 
пщэ хъуну зыри къыхуэнэжатэ-
къым, уеблэмэ къыщашэм щыгъа 
фа щэм и бгъэ Iулъ ри, дыжьыным 
къыхэщIыкIа бгы рыпхри метхэри 
нартыху гъэ лъэ лъакIэ къихъуэ-
журэ иухат. «А, Нэху (арат                                   
си анэшхуэр къы зэ ры зэ джэр),           
мылъку димыIэжыр Iуэ хукъым, 
мы гъаб лэм сабийхэр къед гъэ лыф-
мэ», - къызжиIэрт. Зи щIа лэ за-
къуэр  зауэм хэкIуэда ди нанэ и гум 
щыщIэр узижагъуэнт, ауэ дэ къыт-
те гужьеикIати, и къару къызэрихь-
кIэ сэбэп хъуну яужь итт, и ныбжь-
ри щыгъупщэжауэ.

Арати, Шэголэ дыздэщыIэм 
 кIэ р    тIоф къыдатам щыщ уна гъуэм 
къахуэсхьыну дыгъэ къу хьэгъуэм 
сыкъожьэ. Тафи, мэзи, бгыи къы-
зэ пызупщIын  хуейт, кIэртIоф пэ-
гу нитI хуэдизын зэрылъ къэпыр 
си щIы бым илъу. КIыфI щыхъуам 
сы шынэу щIэздзэри, си макъыр 
утIып щауэ уэрэд къыхэздзащ, ды-
гъужьхэр бэгъуат абы щы гъуи,            
си макъым игъэшынэну къыс -                     

щы хъурт. Джэрмэншык (Iуащхьэм 
и цIэщ - Ш.М.) къы щыслъэгъуам, 
с ы  гуфIащэри сыгъат, «псэууэ сы-
къэ  сыжащ»  жы с Iэри. Ди унэм сы-
щыщIыхьэжам жэщыбгт, ауэ нанэ 
щыст дыжэу. «А, си Нэху, а си псэ 
тIэ кIу. Дауи укъэкIуэжа?» - жи Iэ-
ри IэплIэ къысхуищIащ. Асыхьэту 
кIэртIофыр тригъэувэри, ар хьэ-
зыр щыхъум си къуэшитIымрэ си 
шыпхъумрэ къигъэушащ. Ма щIэ 
дыдэщ яригъэшхар, «фы нэщIащи, 
куэд фшхымэ, фызэгуиудынущ» 
жиIэри».

Ар си адэм, си анэшхуэхэм ялъэ-
гъуа гугъуехьхэм ящыщ зы теплъэ-
гъуэщ, зэрыжысIащи. Ап хуэдэ те-
плъэгъуэу цIыхухэм я нэгу щIэ-
кIам мы дунейр къы дэмычэу дауэ 
къызэтена?

МыдэкIэ губгъуэм ит фызабэ-
хэмрэ сабийхэмрэ дапхуэдэут зэ-
ры лажьэр - бригадэ бригадэ кIэ зэ-
пеуэу. Пашэхэм щэкI метритI-щы 
къыщрат къэхъуу.

Хъыджэбз цIыкIуу щIадзэу кол-
хозым щылэжьахэр пщащэ ныб-
жьым щынэсым унагъуэ ихьахэщ. 
Си анэм и ныбжьхэу ди хьэблэм, сэ 
нэхъыфIу сцIыху къуажапщэм дэ-
сахэм быниплI нэхъ мащIэ зиIэ 
яхэтакъым. Абы щыгъуэми колхо-
зым я сабийхэр я щIыгъуу  кIуэ уэ. 
Зыр сабийхэм къабгъэ дэ нэу, 
 адрейхэр чэзууэрэ къы хэ кIыу рэ 
быдз ирагъафэу.

Къэралыр гузэвэгъуэ щыхэ хуэ-
кIэ, цIыхухэр гугъу зэрехьынур 
гу рыIуэгъуэщ. Ауэ, зэрыжа Iэ щи, 
ямы  Iуэтэжауэ, «зауэ щы мыIэ къу-
дейм псори тшэчынщ» жаIэу, бэ-
шэчу дунейм тетауэ пасэу абы те-
кIы жахэм я гуэныхь къэралым те-
лъу къызолъытэ (гуэ ныхьымрэ    
по ли тикэмрэ зыгуэркIэ пху -
зэхьэлIэ нумэ). Ар щIыжысIэр мы-
ращ: илъэс 53-м иту си анэр ду-
нейм ехыжащ, илъэс 60, абы                
щIигъу къэзыгъэ щIар мащIэщ, ди 
хьэблэм дэса цIыхубзхэр, «зауэм и 
бынхэр» жы хуаIэхэр къызощтэри.

Си мамэм «зыщигъэпсэхукIэ», 
лъа  къуэрыгъадэ машинэм бгъэ дэ-
тIысхьэрт. Дзапэ уэрэдыр дэ-
щIыгъут абы. Нэхъ щIэх-щIэ хыу 
жи Iэм ящыщт «Уей, уей, уей, губ-
гъуэм ит тхьэрыкъуэмэ» псалъэ-
хэм кIэ къыщIидзэр. Щабэ дыдэу, 
зыгуэрым сызэхихмэ, жыхуиIэ 
щIыкIэу, а уэрэдыр жиIэрт. Зы-        
къезмыгъащIэу сыгуфIэрт, мамэ 
гуп сэ хугъуэ а да къикъэхэм иIэу 
къыс щы хъурти. Зауэр мыхъуамэ, 
уэ рэд жы IакIуэ хъуну пIэрэт? Зэ-
шып  хъу хэм макъ зэраIам шэч 
хэ лъ  къым. Уеблэмэ мамэ и шыпхъу 
нэхъы щIэр Ленинград консерва-
торэм уэрэджыIакIуэу щрагъэ-
джэ ну ягъэкIуэнухэм хагъэхьат. 
Ауэ хэ тыт ар абы щезыгъэджэнур, 
унагъуэм лажьэу адэ е дэлъху имы-
су? Арати, ари губгъуэм итащ, нэ-
хъыфIу лажьэхэм яхэту Москва, 
ВДНХ-м, ягъэкIуауэ щытащ. 
ЦIыхубз дахэшхуэ, зи макъыр «зэте-
пщIыпщIыкIыу» дыхьэшх! Ап  хуэдэ 
дапщэ ита а кол хоз губ гъуэм! 

ХьэIупIэ ДжэбрэIил зымы цIыху 
республикэм ису къы щIэ кIын-
къым. Абы и псалъэм етIуа нэщ и 
анэ Локъан. Езы Джэб рэIил къы-
щалъ хуар и адэр  зауэм щыдаш ма-

хуэрат. АтIэ, зауэ зэманым я псэр 
зэпычыным нэсауэ лэжьахэм 
ящыщщ Ло къан. И псэракъым зэ-
п ы чар - и нэ къуэпсхэрщ. Ар нэф 
хъури, дунейр къытеункIыфIауэ и 
гъащIэр иухыху псэуащ.

Шыгъуэгу лъагъуэр
кIап сэры шэщ,

Башыр тешиящ,-
жиIэу хэтщ ДжэбрэIил и анэм 

хуиуса усэм. Шыгъуэгум щыху-
рищIа кIапсэращ цIыхубзым           
гъуэ гу гъэлъагъуэу иIэжар. Ап-
хуэдэ хъыбар дапщэ пху зэ хуэ-
хьэсыну? Унагъуэ къэс ягъэващ, 
нобэми ягъэв а зауэжьым епха гу-
къеуэр…

Си мамэр щылIам и документхэр 
зэхэсхыу сыщысу, СССР-м и Со-
вет Нэхъыщхьэм и УнафэщI Под-
горнэм и Iэ щIэлъу ЩIыхь тхылъ 
абы хэм къахэзгъуэтауэ щытащ. 
Псэе мыб лэжу илъэс куэд лъан-
дэрэ зэ ры ла жьэм щхьэкIэ къыхуа-
гъэ фэ щауэ итт абы. Зэ фIэс тхъащ, 
си анэм, абы и ныбжьым итахэм 
къэ ра лым хуа щIам хуэ фэщэн ула-
хуэ е пенсэ зэрамылъэгъуам си гур 
иджыри зэ хигъэ щIауэ. 

Зауэ хэмыкIыу псэуа къэралым 
(ипэIуэкIэ дымыIэбэу, революцэм 
деж къыщыщIэддзэми, ди цIы ху-
хэм я фэм дэкIар псоми дощIэ) 
цIы хухэм тыншыгъуэ щIыщамы-
Iар гурыIуэгъуэщ, ауэ СССР-р ап-
хуэдэу къулейсызакъым, зауэм 
фы забэу, зеиншэу къи гъэнахэм 
зы гуэр яхуимы щIэ жыфыну е зы-
текIуа къэралым къахуримыгъэ-
щIэжыфыну. Ар зыхузэфIэкIа 
щыIэщ. Къа  рурэ зэфIэкIкIэ ды-
зэб гъапщэ зэрымыхъунур фIы 
дыдэу къызгурыIуэми, зи цIыхур 
нэ хъыбэу хэкIуэда, зи псэукIэр 
зэтракъута къэралратэкъэ бийр 
зыгъэпшынэн хуейр?

Иджыблагъэ къыспэщIэхуа тхы-
гъэм си гукъеуэр нэхъри къызэ-
щIи гъэвэжащ. ЕтIуанэ дунейпсо 
зауэм щыгъуэ хэубы ды кIауэ жур-
тхэр зэраукIам пэ кIуэу Герма-              
нием ирагъэпшыным теухуат а га-                      
зет тхыгъэр. Къы зэ р ы щIэкIымкIэ, 
«Ас социация материальных пре-
тензий евреев к Германии» фIащ-
ри, 1951 гъэм къызэрагъэпэщащ 
Холокостым и зэран зэкIахэм, абы 
къелахэм зэрадэIэпыкъун мылъку 
ФРГ-м ирагъэпшынын папщIэ. Ас-
со циа цэр къызэрызэрагъэпэщрэ 
абы доллар мелард 70-м нэс къы-
Iэрыхьащ. Иджыри 2017 гъэ 
пщIондэ ФРГ-м а ассоциацэм ахъ-
шэ иритын хуейщ, зэрызэгурыIуам 
тету. Холокостым къела журт мин 
56-м ират а ахъшэм щыщ. Абы къи-
нэмыщIауэ, журт мин 90-м до Iэ-
пыкъу ерыскъы кIэ, хущхъуэ кIэ, 
транспортым, унэ хуэIу хуэ щIэм 
щIатхэмкIэ.

Журтхэм яхузэфIэкIар дэ ди 
къа рум къыщIимыхьынум уте-
мып сэлъыхьми, гурыIуэгъуэщ. 
Абы  хэм деижын е дефыгъуэн 
 хуейуэ аракъым сэ мы щапхъэр 
къыщIэсхьар. НэгъуэщIщ. Уры-
сейми ди республикэми щагъэхъы-
бару щIадзащ «зауэм и бынхэр» 
зыфIаща Iуэхур. Зи гугъу ящIыр 
абыхэм гулъытэ гуэр хуа щIын 
зэрыхуейрщ. Урысейм и хэгъуэгу 
зыбжанэм абы теухуауэ зыгуэр 
ящIэ. Иджыблагъэ КъБР-м и Пар-
ламентым къикIа хъыбар къы тIэ-
рыхьащ ди депутатхэм «зауэм и 
бынхэм» ди къэ ралым зы статус 
щаIэн, хуа щIэмкIи зэтехуэн зэры-
хуейм теу хуауэ. УФ-м и Къэрал 
Думэм и УнафIэщI Нарышкин 
Сергей зы хуа гъэзэну зэрамура-
дыр депутатхэм жаIащ. Хъар зы-
нэщ. Ауэ федеральнэ, республикэ 
депутатхэр мы Iуэхум епIэ щIэ-
кIын  хуейуэ къыщIэкIынщ, зауэм 
халъхуахэм я нэхъыщIэхэм я ныб-
жьыр илъэс  70-м зэрыщхьэдэхам 
тепщIыхьмэ. Ди нэхъыжьхэм къы-
хуащIэнум хуейр ахэрагъэну-
къым, я нэхъ мащIэмкIи арэ зыуэ 
есащи. Абы хуейр дэращ, ди къэра-
лым и цIыхухэм пщIэ зэрахуищIыр 
хьэкъ зыщы хъун  хуей щIэблэрщ.

ШИРДИЙ Маринэ.

Маршалхэу Жуковымрэ Рокоссовскэмрэ 
ТекIуэныгъэм и парадым щIадзэ.

Москва, Ут Плъыжь.
1945 гъэ, мэкъуауэгъуэм и 24

